Etanol,təsir mexanizmi,tibbi praktikada istifadəsi.

     Etil spirti MSS-nə ümumi tormozlayıcı təsir gostərn maddələr qrupuna aid edilir.Onun yüksək dozalarda orqanizmə yeridilməsi ümumi anesteziya  halı törədirş Buna baxmiyaraq , cərrahi anesteziya törədən doza diazpozonu cox qisa olduguna,basqa sozlə doza preparatin letal dozasina cox yaxin olduğuna görə, ondan bu məqsədlə istifadə olunmur.
    Etil spirti daxilə qəbul edildikdə həm yerli həm də rezorbtiv təsir göstərir.Yerli təsirin xarakteri ilk növbədə qəbul olunan etanolun qatiligindan asilidir.Belə ki, aşagi qatiliqda o, qiciqlandirici təsir effektinə malik oldugu ücün ,həzm trakti vəzlərinin fəaliyyətini stimulə edir, iştahi artirir, lakin pepsinin aktivliyinə təsir göstərmir. Yuxari qatiliqda isə təkcə pepsinin bioloji fəalligini deyil,hidrogen xlorid turşusunun da bazal sekresiyasını blokada etdiyinə görə ,həzm şirəsinin ümumi aktivliyini azaldır,mədənin cixacaq hissəsinin spazmini törətməklə ,onun motorikasını süstləşdirir.Çox yüksək qatiliqda  mədənin selikli qişasına güclü qıcıqlandırıcı təsir göstərdiyinə görə , kəskin selik kütləsi mədənin  daxili səthini  bürüyərək ,sitoprotektor təsir göstərir.Bu hal etil spirtinin qıcıqlandırıcı təsirindən orqanizmin özünüqoruma vasitəsi  kimi də qiymətləndirilə bilər.
     Etil spirtinin kiçik və çox yüksək dozalarda qəbulu ürəyin zərbə qüvvəsini və buna müvafiq olaraq periferiyada qovulan qanin miqdarını azalda bilir.Onun orta miqdarda qəbulu  qan təzyiqini asagı saldığına görə, ürəyin fəaliyyəti və periferiyaya qovulan qanin miqdarını artırır. Spirt periferik damar müqavimətini aşağı salır,dəri damarlarını genisləndirir və vazodilatasiya halı törədir. Əvvəllər  etil spirtinin damargenəldici təsirini mərkəzi mexanizmlərlə yanaşı,damarların saya əzələlərinə birbasa təsir göstərə bilməsilə  əlaqələndirirdilər.Son illərdə  aparılan tədqiqatlar sübut edir ki,vazolodilatasiya halı  spirtin parcalanması nəticəsində əmələ gələn  asetaldehidin damarlara göstərdiyi təsirilə əlaqədardır.Asetaldehid cox guclu damardenəldici təsirə malik olan maddədir.
     Etil spirti böyrəküstü vəzin beyin maddəsindən simpatin ifrazini artırır.Onun bu təsirinin,müəyyən dərəcədə ,orqanizmdə parcalanma məhsulu olan asetaldehidlə əlaqəli olduğu ehtimal olunur.Yüksək dozalarda adrenokortikotrop hormon və onun nəzarətində olan kortikosteroidlərin ifrazini stimulə edir. Prolaktinin ifrazini artırır.Hipofizin arxa payi hormonlarının ifrazini azaldir.
      Etil spirtinin təsir effektinin meydana cixmasında neyromediator sistemlər və onların reseptor mexanizmləri də iştirak edirlər.Bu istiqamətdə ən yaxşı öyrəniləni onun aminturşu reseptorları sisteminə təsiridir. Oyandırıcı amintursu reseptorlarından ona qarşı ən yüksək  həssaslıq göstərəni  NMDA  qlutamat reseptorlarıdır.Etanol bu reseptorları blokada edir.Beə hsab edirlər ki. Etil spirtinin sedativ  təsiri və yaddası zəiflətməsində bu reseptorlarin blokadası əsaslı rol oynayır. Digər tərəfdən ,alkoqoliklərdə mərkəzi neyronlarda törənən degenerativ dəyisikliklər və onun nəticəsi kimi meydana çıxan  demensiya halını ,etil spirtinə qarsı tolerantiğin baş verməsini,eləcə də xronik alkoqol qəbulunun birdən kəsilməsi zamanı  meydana çıxan  abstensiya simptomunun bəzi əlamətlərini müəyyən mənada NMDA qlutamat reseptorlarında baş verən dəyisikliklərlə əlaqələndirirlər.Etil spirti tormozlayıcı QAYT  reseptorlarını dolayı olaraq aktivləsdirir. Etil spirti mezolimbik  dofaminergik strukturlarda  dofamin və onun metabolitlərinin  miqdarını artırır,dofaminergik sistemi fəallaşdırır.Bu sistem emosional və psixi fəallıgın formalasmasinda mühüm rol oynadığına görə, alkoqolun eyforik effektlərini  bilavasitə dofaminergik sistemdə meydana cixan dəyisikliklərlə əlaqələndirirlər. Etil spirti serotoninergik ,opiodergik və noradrenergik sistemlərdə də  keyfiyyət dəyidiklikləri törədir ki, bu da onun bəzi təsir effektlərinin fomalasmasinda  mühüm rol oynayır.
   Etil spirtinin  şokəleyhinə , sakitləsdirici və yuxugətirici təsirləri vardır. Bunlar müvafiq ekstremal hallarda preparatın  istifadəsinə göstəris sayila bilərlər.Əvvəllər agciyərlərin abses və qanqrenaları zamanı preparatın 0.9% -li steril izotonik  natrium xlorid və ya inyeksiya üçün steril sudakı 20-30%-li məhlulundan venadaxili istifadə olunurdu.

